
Nov guid d'architectura
davart la chasa grischa
In onn suenter la renovaziun da la
chasa grischa é cumpar} in guid ar-
chitectonic davart quest edifizi.

Di dal guaud dal
Revier forestal Riom

sonz e Salouf ha pudi prender invista
da las funcziuns da lur guauds.

GASETTA ROMONTSCHA

CASA PATERNA/LA PUNT

UOTIDIANA

M (anr/fa) Davo pliis ons da
trattivas e cuntaisas s’han la
CCC e las Ouvras electricas
engiadinaisas (OEE) ahina-
das. Fin da I'on 2050 pajan ils
cumiins concessiunaris
predschs fich favuraivels. I'ls
prossems ons s incharischara
Pelectricita siin tuot il muond
marcantamaing. Ils cumiins
concessiunaris da las OEE in-
vezza varan da pajar {ls pros-
sems quaranta ons predschs
d’energia usche favuraivels sco

Energia favuraivla
in Engiadina Bassa

bod ninglur in Svizra. Quai es
dvantd pussibel grazcha a la
cunvegna tanter la Corporaziun
dals cumiins concessiunaris
(CCCQC) e las OFEE. In quella esa
fixa challs 12 cumiins conces-
siunaris da S-chanf fin Tschlin
hajan da pajar fin dal 2050, cur
cha la concessiun scrouda, per
Penergia chels retiran da las
OEE be il predsch da produc-

ziun e na il predsch da marcha.

Sustegn per dunnas
en speronza

M (anr/sr) Edith Caderas da Ru-
schein fa actualmein la scola-
ziun da doula — quei che munta
ton sco survienta dalla dunna.
Doulas prendan la tema a dunnas
en speronza, accumpognan ils ge-
niturs vegnents duront la na-
schientscha ed ein era suenter
cheu per la famiglia. «Survegnir in
affon ei il pli bi ch’ei dat ella veta
—sco doula sai jeu esser ina part da

quella miracla», selegrala mumma
da treis affons. Ella daventi aschi-
dadir ina amitga fidada sin temps.
«Miu pensum ei sulettamein d’es-
ser cheu pil bab e la mumma sin
basa emoziunala e psicologica, ina
doula fa negina concurrenza alla
spindrera e surpren neginas
funcziuns medicinalas.»

Per la ventgavla giada en il Tircal

Dis da litteratura a Domat

DA CLAUDIA CADRUVI / ANR

B Damaun avra il Tircal puspe
sias portas per ils dis da littera-
tura. Per la ventgavla giada
s'inscuntran a Domatlecturs ed
amis da la cultura cun scripturs
ed artists. Il program ¢ main pul-
pi che auters onns. Entant ch'ins
pudeva dumbrar uschiglio var
ventg prelecziuns ed occurrenzas,
porschan ils dis da litteratura
quest onn «sulet» in tozzel pre-
schentaziuns. Tuttina resta la
tscherna attractiva e plain varia-
ziun. Per il public &si grev da de-
cider tge ch’ins duai ir a tadlar.

Il venderdi saira stat «Bern ist
tiberall» sin il palc. I sa tracta
d’ina gruppa d’auturs che fa acro-
batica da pleds u «spoken word».
Tranter ils auturs sa chatta Arno
Camenisch.

La sonda datti gist trais puncts
culminants. La damaun ha lieu la
vernissascha da «Catscha sil ca-
pricorn en Cavrein, il nov cu-
desch da Leo Tuor. Encunter sai-
ra vegnan prelegids ils tschintg
texts dals concurrents per il Pre-
mi Term Bel. Tgi che va cun la
plima, respectivamain cun il pre-
mi, vegn relat pir la dumengia.

Gia per la 20avla giada han lieu la proxima fin d’emna ils Dis da litteratura a Domat.

La sonda saira festiveschan ins lu-
ra 'anniversari dals dis da littera-
tura cun la «revue da giubileumy,
cun musica e saut.

Radund 500 persunas visitan
mintgamai ils dis da litteratura,
di Anita Simeon dal comité d’or-

ganisaziun. Ils sponsurs princi-
pals da quest event da trais dis ¢n
I'Uniun da litteratura ruman-
tscha, la Pro Helvetia ed il chan-
tun. Il cumin da burgais da Do-
mat finanziescha il Premi Term
Bel. Flurin Spescha e Benedetto

Vigne avevan a sias uras inizia ils
dis da litteratura ch’¢n daventads
en il decurs dals dus ultims de-
cennis in punct fix en 'agenda
culturala rumantscha.

Edith Caderas da Ruschein ei I'emprema doula ella regiun. MAD

It siils ots a palomber

B (anr/mdp) 1l Club da palom-
ber San Murezzan exista daspd
Ian 1969 ed ho circa 60 com-
members. Tenor sia presidenta
Claudia Kukraschewski sun la
granda part dals commembers in-
digens u persunas chi sun gnidas
dala Bassa per sterilla regiun. Scu
cha la presidenta disch as tratta
que pelpii da persunas chi haun
imprais a palomber 'l mer. «Chi
chi vuless dvanter commember

tar nus ho ubain dad avair las cu-
gnuschentschas fundamentelas u
da fer iin cuors introductiv cun
elemaints da teoria e da la pra-
tcha», disch la medicinra Kukra-
schewski, «chi chi nu piglia se-
rius las preparativas metta in prie-
vel sia sandet.» Ella renda attent
al grand sforz pel corp umaun
suot ova.

Co duein meriteivels
vegnir honorai?

B (anr/hh) Il parlament dalla Re-
giun Surselva sefatschenta proxi-
mamein era d’ina incumbensa dil
parlamentari Jzkob Cabernard da-
vart ina regurdientscha durabla en
honur dil skiunz Carlo Janka. La
suprastonza propona al cusseg] re-
giunal d’installar persuenter ina
gruppa da lavur. Quella duei scla-
rir da principi differentas damon-
das. Aschia duei vegnir sclariu co
persunas cun gronds merets san
vegnir undradas.

Decisiun dispitevla
a Marmorera

B (Iq) Sonda passada on igls 17
votants preschaints detg EA cun
10.5 agl Parc Ela. En EA fitg
stgers cun 8.7 e dus abstenziuns e
tgi caschunga discussiuns ¢ er nia
per igl project dalla veia tras Mar-
morera vischnanca e per igl credit
lotiers da 2,5 milliuns francs.
Chegl vot deir tgi la veia vign exe-
queida ainten la varianta «luxe-
riousa», scu tgi igls adversaris
nomnan igl project e chegl gio la
premaveira proxima.

Affons el turmeg] dallas medias

Conferenza evangelica dalla Foppa e contuorn

M (mc) Scolars e giuvenils ve-
gnan confruntai oz cun ina gron-
da paletta da purschidas media-
las. Sper las medias tradiziunalas
sco gasettas, telefon, radio e televi-
siun survegnan la communicaziun
mobila ed igl internet adina dapli
muntada per affons e carschi. Las
medias acumpognan nus dalla tgi-

na alla fossa e lur posiziun ella veta
da mintgadi ei centrala. Quei ensia-
ra schanzas, denton era prighels ed
ei per tuts ina sfida. La cumpeten-
za d’ir entuorn cun las medias cre-
scha e dominescha oz buca mo la
veta professiunala, anzi era la veta
privata. Alla conferenza evangelica
dalla Foppa e contuorn ei quella te-

matica vegnida tractada en in refe-
rat dil pedagog da medias Thomas
Merz che ha era dau tips pratics sco
muossavia el consum da medias. Il
suentermiezdi ei la tematica vegni-
da discutada a moda approfundida

en differents luvratoris.

Il parsura dalla Conferenza evangelica dalla Foppa Jan Andrea Bernhard (dretg) ha envidau il pedagog da me-

dias Thomas Merz sco referent.

